
SLUŽBENI GLASNIK OPŠTINE BOSANSKO GRAHOVO 




  S L U Ž B E N I    G L A S N I K 
OP Š T I N E  B O S A N S K O  G R A H O V O 



Službeno glasilo 

	GODINA  2015

	BROJ   : III 

	               BOSANSKO 

GRAHOVO

23.06.2015


AKTI OPŠTINSKOG VIJEĆA

Na osnovu člana 24. Statuta opštine Bosansko Grahovo (Službeni glasnik Opštine broj 21/07)Opštinsko vijeće Bosansko Grahovo ,na sjednici održanoj dana 22.06.2015.  godine donosi:

Z  A  K  LJ  U  Č  A  K

I

       Skida se sa Dnevnog reda III sjednice 7 i 14 tačka Dnevnog reda 

II


                   Ovaj Zaključak stupa na snagu danom donošenja ,a objaviće se u Službenom glasniku Opštine Bosansko Grahovo

OPŠTINA BOSANSKO GRAHOVO

OPŠTINSKO VIJEĆE

Broj:01-05-790/15

Dana:22.06.2015 godine



                
PREDSJEDAVAJUĆI O.V.


  Duško Kuprešanin s.r.

Na osnovu člana 24. Statuta opštine Bosansko Grahovo (Službeni glasnik Opštine broj 21/07)Opštinsko vijeće Bosansko Grahovo ,na sjednici održanoj dana 22.06.2015.  godine donosi:
Z  A  K  LJ  U  Č  A  K

I

       Stavlja se sa Dnevni red III redovne sjednice Opštinskog vijeća Bosansko Grahovo predložene tačke -Inicijativa za pokretanje postupka opoziva Opštinskog načelnika Uroša Makića i –

Prijedlog Odluke o izmjeni i dopuni Odluke broj 01-05-1115/09 kao 4. odnosno 5. tačka  Dnevnog reda. 

II


 Ovaj Zaključak stupa na snagu danom donošenja ,a objaviće se u Službenom glasniku Opštine Bosansko Grahovo

OPŠTINA BOSANSKO GRAHOVO

OPŠTINSKO VIJEĆE

Broj:01-05-789/15

Dana:22.06.2015 godine



 

PREDSJEDAVAJUĆI O.V.

 

    Duško Kuprešanin s.r.

Na osnovu člana 24. stav 24. ,i člana 36. Statuta Opštine Bosansko Grahovo (Sl. Glasnik Opštine Bosansko Grahovo broj: 21/07) , a u vezi sa članom 6. stav 1. i 2  Zakona  o izboru,prestanku mandata,opozivu i zamjeni načelnika opština u FBiH (Sl.novine FBiH  broj 19/08) u skladu sa članom 100 Poslovnika o radu Opštinskog vijeća Bosansko Grahovo (Sl. Glasnik opštine Bosansko Grahovo broj02/05), Opštinsko vijeće Bosansko Grahovo na sjednici održanoj dana 22.06.2015. godine donijelo je :

                            ZAKLJUČAK 








          I


Prihvata se inicijativa za pokretanje postupka opoziva Opštinskog načelnika Uroša Makića podnesena od strane odbornika / vijećnika : Slavka Višekrune ,Uroša Đurana,Stevana Ercega , Slađane Simidžija,Todora Galića, Stevana Lukača, Duška Kuprešanina,Ane Bašić ,Višnjice Bašić

II


Za provođenje ovog Zaključka zadužuje se Stručna služba Opštinskog vijeća,






         
 III

             Ovaj Zaključak stupa na snagu danom donošenja ,a objaviće se u Službenom glasniku Opštine Bosansko Grahovo

OPŠTINA BOSANSKO GRAHOVO 

OPŠTINSKO VIJEĆE 

Broj: 01-05-772 /15

Dana : 22.06.2015. god

 PREDSJEDAVAJUĆI  O.V.

 

Duško Kuprešanin  s.r.

Na osnovu člana 14. i člana 24. stav 7. Statuta opštine Bosansko Grahovo ( Službeni glasnik Opštine broj: 21/07), Opštinsko vijeće Bosansko Grahovo na sjednici održanoj dana 22.06.2015. godine donijelo je :
O D L U K U 
O izmjeni i dopuni Odluke broj 01-05-1115/09
        I
U Članu 5. stav 1 navedene Odluke iza riječi „Upotrebu službenog vozila odobrava“ brišu se riječi „načelnik opštine i „i iza riječi „predsjedavajući opštinskog vijeća“ brišu se riječi „svako iz svoje nadležnosti“, a dodaju riječi „prema odluci Opštinskog vijeća „ da navedeni stav glasi „Upotrebu službenog vozila odobrava predsjedavajući opštinskog vijeća ili drugo lice prema odluci Opštinskog vijeća,a za potrebe vršenja službenih poslova iz nadležnosti opštine“
           II 
U članu 6 .stav 1 iza riječi :“u službene svrhe odobrava “ brišu se riječi „načelnik opštine“ a upisuju se riječi „se po potrebi“,tako da stav glasi „Upotrebu vlastitog vozila zaposlenika opštine u službene svrhe odobrava se po potrebi,a druga vozila lica koja nisu zaposlenici opštine se nemogu upotrebljavati u službene svrhe“
                    III
U članu 14. iza riječi „obim prava utvrđuje se odlukom“brišu se riječi „opštinskog načelnika“ a upisuju riječi „Opštinskog vijeća“,tako da član glasi „Visina utroška sredstava za pogonsko gorivo,ulje,mazivo i tehničko održavanje službenih vozila utvrđuje se budžetom opštine,a njihovo korištenje kao i obim prava utvrđuje se odlukom Opštinskog vijeća“
IV
Ova Odluka stupa na snagu narednog dana od dana objavljivanja u Službenom glasniku Opštine Bosansko Grahovo . 
OPŠTINA BOSANSKO GRAHOVO 
OPŠTINSKO VIJEĆE 
BROJ: 01-05-787/15
Dana 22.06.2015. godine .
PREDSJEDAVAJUĆI O.V.
Duško Kuprešanin s.r.
Na osnovu člana 24. Statuta opštine Bosansko Grahovo (Službeni glasnik Opštine broj 21/07)Opštinsko vijeće Bosansko Grahovo ,na sjednici održanoj dana 22.06.2015.  godine donosi:

Z  A  K  LJ  U  Č  A  K

I


Da se Izvještaj o uplatama i isplatama sa blagajne  broj :04-14-681/15 dostavi finansijskoj policiji radi utvrđivanja odgovornosti po istom.

II

Za provođenje ovog Zaključka zadužuje se Stručna služba Opštinskog vijeća

III

Ovaj Zaključak stupa na snagu danom donošenja ,a objaviće se u Službenom glasniku Opštine Bosansko Grahovo

OPŠTINA BOSANSKO GRAHOVO

OPŠTINSKO VIJEĆE
Broj:01-14-680/15

Dana:22.06.2015 godine


 PREDSJEDAVAJUĆI O.V.

 Duško Kuprešanin s.r.
Na osnovu člana 363. Zakona o stvarnim pravima (''Službene novine Federacije Bosne i Hercegovine'', broj: 66/13 I 100/13), člana 3. i 4. Pravilnika o postupku javnog natječaja za raspolaganje nekretninama u vlasništvu Federacije Bosne i Hercegovine, županija, opština i gradova (''Službene novine Federacije Bosne i Hercegovine'', broj: 17/14) i člana 24. Statuta opštine Bosansko Grahovo (''Službeni glasnik opštine Bosansko Grahovo'' broj:21/07) Opštinsko vijeće Bosansko Grahovo, na sjednici održanoj dana 22.06.2015.godine, donosi
O D L U K U 
o postupku, načinima i uslovima raspolaganja nekretninama u vlasništvu opštine Bosansko Grahovo

I        OPŠTE ODREDBE
               Član 1. 
Ovom Odlukom uređuje se postupak, način i uslovi raspolaganja nekretninama, koje su u vlasništvu opštine Bosansko Grahovo.
Pod nekretninama iz stava 1. ovog člana podrazumjeva se neizgrađeno građevinsko zemljište, zgrade, poslovni prostori i druge nekretnine u vlasništvu opštine Bosansko Grahovo.
Raspolaganje podrazumjeva prvenstveno prodaju, opterećenje pravom građenja, darovanje, zamjenu nekretnina i druge načine propisane zakonom (u daljem tekstu raspolaganje)
Član 2. 
Opština Bosansko Grahovo raspolaže nekretninama u njenom vlasništvu.
Odluku o raspolaganju nekretninama donosi Opštinsko vijeće Bosansko Grahovo.

II. POSTUPAK, NAČIN I USLOVI RASPOLAGANJA
Član 3 
Nekretnina se prodaje ili opterećuje pravom građenja radi izgradnje na temelju javnog natječaja i uz naknadu utvrđenu po tržišnoj cijeni ako posebnim zakonom nije drugačije određeno.
Prodaja, odnosno opterećenje pravom građenja nekretnina u vlasništvu opštine se izuzetno može izvršiti i neposrednom pogodbom.
Dopuštena je i neposredna zamjena nekretnina za nekretnine približno iste vrijednosti u vlasništvu drugog lica.
Dopušteno je darovanje nekretnina na način propisan ovom Odlukom.
Pravni poslovi sklopljeni protivno odredbama ove Odluke ništavi su.
Član 4.
Ne mogu biti predmet raspolaganja nekretnine ako su pribavljene u državno vlasništvo na način propisan članom 365. Zakona o stvarnim pravima.
Odredbe iz stava 1. ovog člana će se primjenjivati do isteka roka za podnošenje zahtjeva za povrat ili naknadu u skladu sa propisima kojima će se urediti pitanje reprivatizacije, denacionalizacije I restitucije.
Izuzete od primjene odredbi ovog člana su nekretnine koje su u državno vlasništvo stečene kupovinom ili drugim teretnim pravnim poslom, građenjem, odnosno koje je stečeno izvlaštenjem za koje je dana druga nekretnina ili je plaćena pravična naknada prema tada važećim zakonima.
Član 5.
Na prijedlog Opštinskog načelnika, Opštinsko vijeće donosi Zaključak o raspolaganju nekretninama.
Član 6.
Uslovi prodaje sadrže:
a) Podatke o nekretnini koja je predmet raspolaganja (zemljišno-knjižni izvadak, kopija, katastarskog plana, pravosnažna lokacijska dozvola, pravosnažna građevinska dozvola, pravosnažna upotrebna dozvola I drugi podaci.,)
b) Početu prodajnu cijenu nekretnine, koja ne može biti niža od tržišne vrijednosti, a na temelju mišljenja sudskog vještaka odgovarajuće struke.
c) Način polaganja jamčevine koja iznosi 10% od početne cijene nekretnine, s tim što taj iznos ne može biti niži od 1.000,00 KM, niti viši od 50.000,00 KM
d) Način i uslovi plaćanja kupoprodajne cijene
e) Vrijeme i način predaje nekretnine koja je predmet raspolaganja u posjed kupcu.
Član 7.
Uslovi opterećenja pravom građenja:
a) Podaci o nekretnini koja je predmet raspolaganja (zemljišno-knjižni izvadak, kopja katastarskog plana, pravosnažna lokacijska dozvola, pravosnažna građevinska dozvola, pravosnažna upotrebna dozvola.=
b) Početna cijena mjesečne zakupnine nekretnine koja je predmet raspolaganja, a ta cijena nemože biti niža od prosječne mjesečne zakupnine za takvu nekretninu,
c) način polaganja jamčevine čiji iznos ne može biti niži od 500,00 KM, niti više od 10.000,00 KM,
d) Način i uslovi plaćanja mjesečne zakupnine,
e) Vrijeme i način predaje nekretnine optrećene pravom građenja u posjed nosiocu tog prava.

III. RASPOLAGANJE PUTEM JAVNOG NATJEČAJA
Član 8. 
Opštinski načelnik raspisuje javni natječaj za raspolaganje nekretninama.
Natječaj se objavljuje u najmanje jednom dnevnom listu koji se izdaje u Federaciji Bosne i Hercegovine i to najmanje 15 dana prije dana određenog za dan licitacije.
U kojim sredstvima javnog informisanja se objavljuje javni konkurs odlučuje se zaključkom o raspolafanju nekretninama.
Primjerak natječaja o licitaciji istovremeno se ističe na oglasnim tablama opštine Bosansko Grahovo i naseljenog mjesta gdje se nekretnina nalazi, kao i na internet stranici opštine.
Član 9.
Natječaj o licitaciji sadrži:
1. Naziv i sjedište vlasnika nekretnine koja je predmet raspolaganja:
2. Podatke o nekretnini koja je predmet raspolaganja:
3. Početnu prodajnu cijenu nekretnine, koja ne može biti niža od tržišne vrijednosti:
4. Način polaganja jamčevine koja iznosi 10% od početne cijene nekretnine
5. Način i uslove plaćanja kupoprodajne cijene:
6. Vrijeme i način predaje nekretnine u posjed kupcu:
7. Dan, sat i mjesto održavanja licitacije
8. Vrijeme i način razgledanja nekretnine koja je predmet licitacije i uvida u dokumentaciju o nekretnini koja je predmet raspolaganja (zemljišno.knjižni izvadak, građevinska dozvola, upotrebna dozvola i drugi podaci):
9. Uslove propisane članom 6.i 7. ove Odluke
Pravo sudjelovanja na natječaju imaju sva pravna i fizička lica.
Član 10.
Postupak licitacije provodi Komisija za provedbu licitacije (u daljem tekstu Komisija) koju imenuje Opštinsko vijeće.
Komisija se sastoji od predsjednika I dva člana, a svaki od njih ima zamjenika.
Mandat Komisije traje dvije godine.
Član 11.
Ako ne uspije prva licitacija, postupak licitacije se ponavlja.
Ako ne uspije ni ponovljena licitacija smatra će se da je javno nadmetanje bezuspješno.
U slučaju iz stava 2. ovog člana raspolaganje nekretninom može se izvršiti neposrednom pogodbom, s tim što cijena nekretnine koja se prodaje, odnosno koja se opterećuje pravom građenja, ne može biti niža od tržišne cijene te nekretnine.
Član 12.
Licitacija se održava u vrijeme I na mjestu koje su određeni u natječaju o licitaciji, u sredstvaima javnog informisanja.
Na mjestu gdje se održava licitacija sve isprave o nekretnini koja je predmwet raspolaganja daju se na uvid.
Član 13.
Licitacijom rukovodi predsjednik Komisije, koja prethodno utvrđuje da li su ispunjeni svi uslovi za održavanje licitacije: oglašavanje, utvrđivanje uslova, potreban broj sudionika u licitaciji, položena jamčevina, redosled prodaje (ako se prodaje više nekretnina), odnosno redosled nekretnina koje se opterećujupravom građenja, ako ih ima više I drugi uslovi.
Prilikom utvrđivanja broja sudionika u licitaciji, utvrđuje se koja lica sudjeluju u svoje ime, a koja kao punomoćnici, odnosno zakonski zastupnici. Punomoć mora biti sačinjena u formi notarski obrađene isprave.
Lica koja nisu položila određenu jamčevinu ne sudjeluju u licitaciji. 
Član 14.
Licitacija se može održati samo ako u njoj sudjeluju najmanje dva sudionika.
Ako se na licitaciju javi samo jedan sudionik, Komisija može pristupiti postupku prodaje, odnosno opterećenja s pravom građenja neposrednom pogodbom, pod uslovom da cijena ne može biti niža od početne cijene objavljene u natječaju o licitaciji.
Član 15.
Nakon što se utvrdi da su ispunjeni uslovi zaodržavanje licitacije predsjednik Komisije upoznje sudionike sa načinom i postupkom licitacije i poziva ih da daju ponude na početnu cijenu i time započinje postupak licitacije.
Svakom sudioniku vrijedi njegova ponuda sve dok se neda veća ponuda.
Licitacija traje sve dok se daju veće ponude.
Sudionicima u licitaciji na njihov zahtjev može se dozvoliti i kraći rok za razmišljanje uo daljnjim ponudama.
Licitacija se zaključuje ako i poslije drugog poziva nije u roku od pet minuta dana veća ponuda.
Prije zaključivanja licitacije predsjednik Komisije još jedanput ponavlja poslednju ponudu a zatim objavljuje da je licitacija završena.
Člana 16. 
Poslije zaključivanja licitacije predsjednik Komisije upoznaje sudionike licitacije da mogu odmah na zapisnik izjaviti prigovore na provedeni postupak licitacije.
O prigovorima odlučuje Komisija.
Član 17.
Prigovori se mogu zasnivati na sledećim razlozima:
1. Da natječaj o licitaciji ne sadrži sve potrebne podatke predviđene ovom Odlukom i Pravilnikom.
2. Da je postupak licitacije nepravilno proveden i da je to imalo bitnog uticaja na stavljanje ponude i pravilnost postupka licitacije.
3. Da sudionik licitacije čija je ponuda utvrđena kao najpovoljnija nema sposobnost za zaključivanje ugovora ili sticanje prava vlasništva, odnosno prava građenja na nekretnini koja je predmet licitacije, ili da osoba koja se pojavljuje kao zakonski zastupnik, odnosno punomoćnik nema propisano ovlaštenje.
4. Da Odluka ovlaštenog tijela o uslovima licitacije nije u skladu sa članom 6,7. Iili 8. ove Odluke, kao i odgovarajućim odredbama Pravilnika.
Član 18. 
Ako Komisija utvrdi da su nedostaci i propust na koje prigovor ukazuje takve prirode da mogu biti odmah otklonjeni, donosi odluku da se licitacija nastavi, nakon što se nedostaci otklone.
U slučaju iz stava 1. ovog člana sudionicima licitacije vrijede njihove ponude, osim ako one zbog davanja većih ponuda, nisu prestale da vrijede.
Član 19.
Ako Komisija utvrdi da izjavljeni nisu utemeljeni, zaključuje postupak licitacije i odmah utvrđuje i javno objavljuje koja je ponuda kao najpovoljnije prihvaćena i s kojim sudionicima licitacije se zaključuje ugovor u formi notarski obrađene isprave.
Član 20.
Ako se zbog prirode prigovora ne može odmah raspraviti i odlučiti o prigovoru, Komisija prekida postupak licitacije, dok se ne riješi o prigovoru.
Član 21.
Ako Komisija utvrdi da je izjavljen prigovor utemeljen, donosi odluku da se u cjelini poništi postupak licitacije I da se taj postupak ponovno provede.
Član 22. 
U postupku licitacije vodi se zapisnik u koji se unosi cijeli tok postupka i sve ponude stavljene od pojedinih sudionika i svi izjavljeni prigovori u postupku.
Zapisnik potpisuju članovi Komisije i prisutni sudionici licitacije.
Nakon što je zaključen zapisnik o postupku licitacije sudionici ne mogu izjavljivati prigovore.
Sudionik koji je nezadovoljan postupkom licitacije može pokrenuti postupak pred nadležnim sudom.
Član 23.
Sa sudionikom licitacije čija je ponuda utvrđena kao najpovoljnija zaključit će se ugovor u formi notarski obrađene isprave.
Ako sudionik licitacije iz stava 1. ovog člana odustane od zaključivanja ugovora gubi pravao na povrat položene jamčevine.
Sudionik licitacije koji ne uspije u postupku licitacije ima pravo na povrat jamčevine.
IV . RASPOLAGANJE NEPOSREDNOM POGODBOM, ZAMJENA I DAROVANJE
Član 24
Prodaja, odnsno opterećenje pravom građenja nekretnina neposrednom pogodbom može se izvršiti za potrebe:
1. Vojnih objekata i objekata za potrebe državnih tijela i radi obavljanja njihovih djelatnosti.
2. Objekata za potrebe stranih diplomatskih i konzularnih predstavništava, njihovih organizacija i specijaliziranih agencija, kao i organizacija i specijalizovanih agencija Ujedinjenih Naroda.
3. Objekata komunalne infrastrukture.
4. Objekata vjerskih zajednica.
5. Radi oblikovanja građevinske čestice.
Član 25.
Raspolaganje nekretninama – neposredna zamjena nekretnina u vlasništvu opštine, dopuštena je za nekretninu približno iste vrijednosti u vlasništvu druge osobe.
Neposrednoj zamjeni nekretnina pristupit će se radi gradnje ili rekonstrukcije javno prometnih površina, gradnje ili rekonstrukcije objekata i uređaja komunalne infrastrukture, te drugih objekata od značaja za opštinu Bosansko Grahovo.
Član 26. 
Raspolaganje nekretninama darovanjem može se vršiti javnim ustanovama i preduzećima, kao i mjesnim zajednicama kojih je osnivač opština Bosansko Grahovo, u svrhu obavljanja registrovane djelatnosti.
Član 27.
Nadležna služba opštine provodi postupak za svaki pojedinačni slučaj raspolaganja ako su ispunjeni uslovi propisani zakonom I propisima donijetim na osnovu zakona.
Član 28.
Na nacrt ugovora o raspolaganju nekretninama mišljenje daje opštinsko pravobranilaštvo za opštinu Bosansko Grahovo.
Primjerak Ugovora o raspolaganju nakon notarske obrade dostavlja se I Opštinskom pravobraniocu.
Član 29.
Ugovor o raspolaganju nekretninama sastavlja se u pisanom obliku i u formi notarski obrađene isprave.
Ugovor o raspolaganju nekretninama u ime Opštine Bosansko Grahovo potpisat će Opštinski načelnik.
Ugovor o raspolaganju nekretninom obavezno sadrži odredbu o izdavanju tabularne isprave (klauzula intabulandi) radi uknjižbe prava vlasništva u zemljišnu knjigu.
Porezna obaveza nastaje u trenutku sklapanja ugovora kojim se steče nekretnina.
Obaveznik plaćanja poreza na promet nekretnina i troškove cjelokupnog postupka, osim troškova procjene vrijednosti nekretnine, je kupac nekretnine.
V. PRELAZNE I ZAVRŠNE ODREDBE
Član 30.
Stupanjem na snagu ove Odluke stavlja se van snage ranija Odluka o uslovima i načinu dodjele građevinskog zemljišta u državnom vlasništvu kojima je regulisan postupak raspolaganja nekretninama u vlasništvu opštine.
Član 31.
Ova Odluka stupa na snagu narednog dana od dana objavljivanja u Službenom glasniku Opštine Bosansko Grahovo.
OPŠTINA BOSANSKO GRAHOVO
OPŠTINSKO VIJEĆE 
Broj:01-31-5-788/15
Dana: 22.06.2015 godine 
Predsjedavajući OV
Kuprešanin Duško s.r.
Na osnovu člana 24. Statuta opštine Bosansko Grahovo ( Službeni glasnik Opštine broj: 21/07), Opštinsko vijeće Bosansko Grahovo na sjednici održanoj dana 22.06.2015. godine donijelo je :
O D L U K A 
O stavljanju van snage Zaključka
 I 
Stavlja se van snage Zaključak broj:01-05-869/14 od dana 27.06.2014 godine koji se tiče podrške projektu udruženja „Ognjena Marija Livanjska na poboljšanju demografske slike u selima Donjeg Livanjskog polja ,ali i na cijeloj opštini Bosansko Grahovo .
II
Ova Odluka stupa na snagu narednog dana od dana objavljivanja u Službenom glasniku Opštine Bosansko Grahovo . 
OPŠTINA BOSANSKO GRAHOVO 
OPŠTINSKO VIJEĆE 
BROJ: 01-05-251/15
Dana:22.06.2015. godine 
PREDSJEDAVAJUĆI O.V.
Duško Kuprešanin s.r.

Na osnovu člana 24 Statuta opštine Bosansko Grahovo (Sl.glasnik opštine 21/07.)Opštinsko 
vijeće Bosansko Grahovo,na sjednici održanoj 22.06.2015.godine,donijelo je:
O D L U K U 
o pravu na jednokratnu novčanu naknadu roditeljima novorođenčadi sa prebivalištem na području opštine Bosansko Grahovo
I
(Opšte odredbe)
Ovom Odlukom se uređuje pravo na jednokratnu novčanu naknadu roditeljima novorođenčadi koji imaju stalno mjesto prebivališta na području Opštine Bosansko Grahovo u zadnje 3 (tri) godine,visina naknade ,finansijska sredstva i postupak za ostvarivanje prava na naknadu.
II
(Uslovi za ostvarivanje naknade)
Pravo na jednokratnu novčanu naknadu ostvaruju roditelji novorođenčadi sa stalnim prebivalištem na području opštine Bosansko Grahovo ako ispunjava sledeće uslove:
1.da ima državljanstvo BiH
2.da ima neprekidno prebivalište na području opštine Bosansko Grahovo u trajanju od najmanje tri godine od dana podnošenja zahtjeva za priznanje prava.
III
(Visina novčane naknade)
Pravo na jednokratnu naknadu roditeljima novorođenčadi ostvaruje se u iznosu od 500,00 KM (petstotina konvertibilnih maraka)
IV
(Finansiranje)
Sredstva iz naknade iz tačke I ove odluke osiguravaju se u Budžetu Opštine Bosansko Grahovo na poziciji 614 235 (jednokratne novčane pomoći)
V
(Postupak za ostvarivanje prava)
Postupak za ostvarivanje prava na naknadu iz tačke I. ove Odluke provodi Služba za Opštu upravu i socijalnu zaštitu i Služba za privredu,finansije i budžet.
Za ostvarivanje prava na jednokratnu novčanu naknadu podnositelj dostavlja sledeću dokumentaciju:
1.Zahtjev za ostvarivanje prava
2.Uvjerenje o državljanstvu
3.Izvod iz matične knjige rođenih za dijete
4.Prijava mjesta prebivališta za roditelje (izdana od MUP-a K 10)
5.Kopiju kartice tekućeg računa otvorenog u banci
Podnosilac zahtijeva dužan je podnijeti zahtijev za ostvarivanje prava 60 dana od dana rođenja djeteta.
OPŠTINA BOSANSKO GRAHOVO
OPŠTINSKO VIJEĆE 
Broj:01-14-786/15.
Dana 22.06.2015 godine
PREDSJEDAVAJUĆI O.V. 
Duško Kuprešanin s.r.
Na osnovu člana 24 Statuta opštine Bosansko Grahovo (Sl.glasnik opštine 21/o7 ),Opštinsko 
vijeće Bosansko Grahovo,na sjednici održanoj 22.06.2015 godine,donijelo je:
O D L U K U 
o usvajanju izvještaja o radu Opštinskog javnog pravobranioca za 2014.godinu
I
Usvaja se izvještaj o radu Opštinskog javnog pravobranioca za 2014.godinu.
II
Navedeni izvještaj čini sastavni dio ove odluke
III
Ova Odluka stupa na snagu narednog dana od objavljivanja u Sl.glasniku Opštine Bosansko Grahovo.

OPŠTINA BOSANSKO GRAHOVO
OPŠTINSKO VIJEĆE
Broj01-05-327-1/15.
Dana:22.06.2015 godine
PREDSJEDAVAJUĆI O.V. 
Duško Kuprešanin s.r.

Na osnovu člana 24 Statuta opštine Bosansko Grahovo (Sl.glasnik opštine 21/o7 ),Opštinsko vijeće Bosansko Grahovo,na sjednici održanoj 22.06.2015. godine, donijelo je:
O D L U K U 
o usvajanju izvještaja o radu Službe za opštu upravui socijalnu zaštitu u 2014.godini
I
Usvaja se izvještaj o radu Službe za opštu upravu i socijalnu zaštitu organa uprave opštine Bosansko Grahovo za 2014.godinu.
II
Ova Odluka stupa na snagu narednog dana od objavljivanja u Sl.glasniku Opštine Bosansko Grahovo.
OPŠTINA BOSANSKO GRAHOVO
OPŠTINSKO VIJEĆE
Broj:01-05-318-2/15.
Dana:22.06.2015 godine
PREDSJEDAVAJUĆI O.V.
Duško Kuprešanin s.r.
Na osnovu člana 24 Statuta opštine Bosansko Grahovo (Sl.glasnik opštine 21/o7 ),Opštinsko vijeće Bosansko Grahovo,na sjednici održanoj 22.06.2015.godine,donijelo je:
O D L U K U 
o usvajanju izvještaja o radu Službe za obnovu, urbanizam, stambeno-komunalne i imovinsko-pravne posloveu 2014.godini
I
Usvaja se izvještaj o radu Službe za obnovu, urbanizam,stambeno-komunalne i imovinsko-pravne posloveorgana uprave opštine Bosansko Grahovo za 2014.godinu.
II
Ova Odluka stupa na snagu narednog dana od objavljivanja u Sl.glasniku Opštine Bosansko Grahovo.
OPŠTINA BOSANSKO GRAHOVO
OPŠTINSKO VIJEĆE
Broj:01-05-318-3/15.
Dana:22.06.2015 godine
PREDSJEDAVAJUĆI O.V.
Duško Kuprešanin s.r.


Na osnovu člana 18. Statuta Opštine Bosansko Grahovo (Sl. Glasnik Opštine Bosansko Grahovo broj: 21/07) i člana 100 Poslovnika o radu Opštinskog vijeća Bosansko Grahovo (Sl. Glasnik opštine Bosansko Grahovo broj02/05),a u vezi Zahtijeva za saglasnost PU F BiH , Opštinsko vijeće Bosansko Grahovo na sjednici održanoj dana 22.06.2015. godine donijelo je :

                               ZAKLJUČAK 










          I


Daje se saglasnost za dostavu traženih podataka odborniku Opštinskog vijeća Bosansko Grahovo Todoru Galiću od strane Poreske Uprave  F BiH.Iste podatke putem pošte dostaviti i Opštinskom vijeću Bosansko Grahovo.

       II


Za provođenje ovog Zaključka zadužuje se Stručna služba Opštinskog vijeća,






     III

             Ovaj Zaključak stupa na snagu danom donošenja ,a objaviće se u Službenom glasniku Opštine Bosansko Grahovo

OPŠTINA BOSANSKO GRAHOVO 

OPŠTINSKO VIJEĆE 

Broj: 01-05-627/15

Dana : 22.06.2015. godine

 PREDSJEDAVAJUĆI   O.V.

Duško Kuprešanin s.r.

    Duško Kuprešanin 

SADRŽAJ.
· Zaključak kojim se sa Dnevnog reda III sjednice skidaju tačke 7 i 14
· Zaključak o stavljanju na Dnevni red III sjednice Inicijativa za pokretanje postupka opoziva i Prijedlog Odluke o izmjeni i dopuni odluke br:01-05-115/09 

· Zaključak o prihvatanju inicijative za pokretanje postupka opoziva Opštinskog načelnika Uroša Makića

· Odluka o izmjeni i dopuni Odluke broj 01-05-1115/09

· Zaključak izvještaj sa blagajne

· Odluka o postupku,načinima i uslovima raspolaganja nekretninama u vlasništvu opštine Bosansko Grahovo

· Odluka o stavljanju van snage Zaključka br:01-05-869/14

· Odluka o pravu na jednokratnu novčanu naknadu roditeljima novorođenčadi sa prebivalištem na područiju opštine Bosansko Grahovo

· Odluka o usvajanju izvještaja Opštinskog javnog pravobranioca

· Odluka o usvajanju izvještaja o radu Službe za opštu upravu i socijalnu zaštitu

· Odluka o usvajanju izvještaja o radu Službe za obnovu,urbanizam , stambeno-komunalne i imovinsko-pravne poslove.

· Zaključak o davanju saglasnosti PU FBiH

